
GOUVÈNÈ CUOMO ANONSE PREZIDAN SANT GENOME NEW YORK AK OFISYE 

AN CHÈF OPERASYON CHERYL A. MOORE TE NOME KO-PREZIDAN NAN 
KONSÈY DEVLOPMAN EKONOMIK REJYONAL VIL NEW YORK 

 
 
Gouvènè Andrew M. Cuomo jodia te anonse ke Cheryl A. Moore, Prezidan ak Ofisye 
Anchèf Operasyon Sant Genome New York (New York Genome Center), te nome Ko-
Prezidan nan Konsèy Devlopman Ekonomik Rejyonal Vil New York (New York City 
Regional Economic Development Council, NYC REDC). 
 
“Konsèy Devlopman Ekonomik Rejyonal Vil New York te fè yon travay fòmidab pou atire 
nouvo konpayi ak envestisman prive,” Gouvènè Cuomo te deklare. “Mwen fyè pou m 
nome Cheryl A. Moore nan Konsèy la kote li pral kontinye pwogrè sa epi ede ekonomi 
lokal la kontinye grandi ak divèsifye.” 
 
“Mwen onore pa nominasyon Gouvènè Cuomo pou sèvi kòm ko-prezidan Konsèy 
Devlopman Ekonomik Rejyonal Vil New York,” te deklare Cheryl A. Moore. “Map rete 
tann pou m travay etwatman avèk Ko-Prezidan mwen an, Winston Fisher, ansanm avèk 
manm yo nan Konsèy la pou pote nouvo envestisman nan Vil New York epi kontinye 
ranfòse ekonomi rejyonal la kote map viv ak travay.” 
 
“Nou akeyi Madam Moore ak vas eksperyans li nan Konsèy Devlopman Ekonomik 
Rejyonal Vil New York,” te deklare Ko-Prezidan NYC REDC Winston Fisher. 
“Lidèchip li pral yon adisyon enpòtan nan travay nou pou enplemante plan stratejik nou 
pou siksè ekonomik alontèm Vil New York.” 
 
“Mwen te aprann konnen Cheryl Moore atravè lidèchip eksepsyonèl li nan youn nan 
trezò reyèl Eta nou an, Sant Genome New York,” te deklare Gouvènè Adjwen Kathy 
Hochul, Prezidan Konsèy Devlopman Ekonomik Rejyonal yo. “Mwen gen konfyans 
ke li pral pote menm enèji ak angajman nan nouvo pozisyon li a, sipèvize alokasyon 
plizyè milyon dola devlopman ekonomik. Vil New York pral byen sèvi kòm lap rejwenn 
Winston Fisher pou ko-prezide avni ekonomik rejyon an.” 
 
Anvan li te rejwenn Sant Genome New York kòm Prezidan ak COO nan Janvye, Moore 
te travay pou sizan kòm Vis prezidan Egzekitif ak Ofisye Anchèf Operasyon (COO) nan 
Enstiti Medikal Howard Hughes (Howard Hughes Medical Institute, HHMI), kote li te 
kondwi inisyativ kolaboratif stratejik ak sipèvize fonksyon operasyon enpòtan yo. Apati 
2004 jiska 2010, Moore te travay kòm fondatè Ofisye Anchèf Operasyon HHMI nan 
Kanpis Rechèch Janelia (Janelia Research Campus), yon sant rechèch inove nan Nò 



Virginia, kote li te jwe yon wòl enpòtan nan demaraj Janelia.  
 
Moore gen yon eksperyans divèsifye alafwa kòm fondatè ak lidè chanjman nan domèn 
òganizasyon pwofi ak non-pwofi yo. Pandan tout karyè l, li te aplike konpetans sa yo 
onivo òganizasyon yo nan diferan nivo matirite nan domèn swen sante, teknoloji, 
rechèch byo-medikal, ak sèvis finansye, pote plis pase 20 ane eksperyans egzekitif 
stratejik nan lidèchip kolaboratif sa ki gen ladan kèk nan syantis ak doktè yo. Wap 
jwenn plis enfòmasyon sou istwa dosye Moore disponib isit la. 
 
Sou lidèchip Gouvènè Cuomo, Eta New York ap abilite ekonomi rejyonal yo pou 
ogmante potansyèl yo avèk yon apwòch inove anwo-anba atravè Konsèy Devlopman 
Ekonomik Rejyonal yo. REDC Vil New York se youn nan 10 Konsèy Rejyonal toupatou 
nan eta. Atravè senk premye seri insyativ REDC nan rejyon Vil New York yo te atribye 
$320.2 milyon nan asistans delvopman ekonomik nan eta. Pwojè ki finanse yo pral 
kreye epi kenbe 29,551 djòb epi ogmante plis pase $3.4 milya nan lòt envestisman 
prive ak piblik. Yap anonse rezilta Wonn IV nan fen ane sa a. Anplis, depi 2012, Komite 
Egzekitif REDC te andose 110 òf rekonpans Empire State Development pou pwojè yo 
avèk yon valè pwojte de plis pase $3.5 milya ki pral kreye epi kenbe preske 80,000 
djòb. 
 
NYC REDC pa twò lontan de sa te soumèt Rapò Pwogrè 2016 (2016 Progress Report) 
li nan reyinyon delè limit 3 Oktòb Empire State Development an. Rapò a detaye pwogrè 
Konsèy la ki te enplemante Plan Stratejik konplè l, sa ki te premye devlope nan 2011. 
Rapò a rekòmande 24 pwojè priyorite pou avansman objektif kwasans rejyon an, 
ansanm avèk inisyativ ak strateji devlopman ekonomik. Pwojè sa yo reprezante yon 
total envestisman eta pwopoze de $25 milyon, sa ki ta ogmante $151.6 milyon nan lòt 
finansman prive pou total depans pwojè yo nan plis pase $176 milyon. Kolektivman, 
pwojè priyorite ki te andose yo pou Wonn IV la ta sipòte kreyasyon 1,601 nouvo djòb ak 
11,736 djòb endirèk, ansanm avèk pou kenbe 11,293 djò ki egziste deja. 

